
Drejtoria e Monitorimit të Profesioneve të Lira përbëhet nga këta sektorë:
	a) Sektori i Monitorimit të Veprimtarisë Noteriale;
	b) Sektori i Monitorimit të Veprimtarisë Përmbarimore Gjyqësore Private;
	c) Sektori i Monitorimit të Profesioneve të Tjera të Lira.
Drejtoria e Monitorimit të Profesioneve të Lira ka këto detyra: 
a) garanton ushtrimin efektiv dhe profesional të kontrollit dhe raportimeve respektive për të siguruar mbikëqyrjen e respektimit të Kushtetutës, të ligjeve, realizimin dhe mbrojtjen e dinjitetit, të të drejtave të njeriut dhe lirive themelore, si dhe të kontribuojë në parandalimin e shkeljeve të ligjit, në përputhje dhe në funksion të kërkesave të zhvillimit demokratik dhe të integrimit europian nga profesionistët që ushtrojnë profesionet e lira;
b) propozon dhe harton politika që synojnë, në përputhje me ligjin, mbështetjen, monitorimin e profesioneve te lira;
c) kujdeset për përgatitjen dhe hartimin e masave konkrete në kuadër të përmirësimit të  shërbimeve të nevojshme lidhur me sistemin e shërbimeve të lira juridiko-profesionale, etj.
ç) kryen inspektime/hetime disiplinore në mbarëvajtjen e veprimtarisë së profesionistëve që ushtrojnë profesionin e noterit, përmbaruesit gjyqësor privat, ndërmjetësit të pasurive të paluajtshme dhe ndërmjetësit të gjykatave, si dhe përgatit rekomandime për ministrin e Drejtësisë lidhur me marrjen e masave të nevojshme për zgjidhjen e problemeve e për shkeljet e konstatuara gjatë inspektimeve/hetimeve disiplinore;
d) përgatit rekomandime lidhur me masat ligjore dhe organizative për funksionimin e profesionisteve që ushtrojnë shërbimet e noterisë, përmbarimit gjyqësor privat, ndërmjetësit të pasurive të paluajtshme dhe ndërmjetësit të gjykatave për t’i ngritur ato drejt standardeve evropiane;
dh) trajton praktikat dhe ankesave që kanë të bëjnë me shërbimin e noterisë, përmbarimit gjyqësor privat, ndërmjetësit e pasurive të paluajtshme dhe ndërmjetësit e gjykatave.
	

